
Efnisval í Blika 

Af Blika eru nú komin út átta hefti , 
og hefur ritið komið út á sjöunda ár. Því 
er ekki úr vegi að líta til baka, ræða útgáfumálin, skoða efnisval og athuga 
hvað betur megi fara. 

Lítum fyrst á nokkrar staðreyndir um 
ritið; 1) Fjöldi prentaðra síðna er 535 í 8 
hef tum, eða að meðaltali 67 síður í 
hefti, en hvert hefti hefur verið svipað 
að lengd, milli 55 og 72 síður. 2) Fjöldi 
pistla, og er þá allt talið með (stærri 
greinar, r i tst jórnarrabb, smápistlar, til-
kynningar o.s .frv.) , hefur verið mjög 
breytilegur, eða frá 8 til 22, enda mislangir. Alls eru þeir 113, til jafnaðar 14 í 
hefti. 3) Fjöldi höfunda sem komið hafa 
við sögu er samtals 42. 

Það dylst engum, að raunveruleg þörf 
var fyrir sérstakt tímarit um fugla. Strax 
í upphafi vann ritið sér það traustan 
sess, að fjárhagslegur grundvöllur var 
fyrir áframhaldandi útgáfu. Heldur hefur fjárhagurinn versnað með útgáfu 
seinustu hefta, ekki þó svo að ástæða sé 
að óttast um framtíð Blika. Ástæðan er 
einkum sú, að stöðugt ríkari áhersla 
hefur verið lögð á litmyndir. Það er 
krafa nútímans, en á móti eykur litprentun útgáfukostnaðinn verulega. 
Ritstjórnin hefur þó reynt halda verðinu 
eins mikið niðri og frekast er kostur. 
Hingað til hefur tímaritið einnig verið 
undanþegið söluskatti og hefur munað 
mikið um. 

Það er fyrst og fremst víðtæk samvinna við fuglaáhugafólk, sem hefur 
veitt Blika brautargengi. Eins og ætíð, 
er umdeilanlegt, hvernig til hefur tekist. 
Efnisval t .d. hlýtur ætíð að vera matsatriði, en það mótast að hluta af því efni 
sem boðið er til birtingar og að hluta af 
ri tstjórnarstefnu. Frá upphafi hefur 
einkum verið lögð áhersla á nýtt, áður 
óbirt, efni um fuglalíf landsins á síðum 
Blika. Sumum lesendum hefur þótt efn-

isvalið nokkuð einhæft, að of mikil 
áhersla hafi verið lögð á flækingsfugla. 
Þessi gagnrýni er að vissu marki réttmæt. Það er þó einnig staðreynd, að 
flækingsfuglar vekja áhuga margra 
fuglaskoðara; þeim þykir spennandi að 
sjá nýjar tegundir, enda kunna sumar 
þeirra að vera nýjar fyrir landið og hafa 
jafnvel aldrei sést í Evrópu áður. Fuglaskoðarar hafa lagt sig talsvert í líma við 
að leita eftir flækingsfuglum. Þá hefur 
verið gott skipulag á söfnun upplýsinga 
um flækingsfugla, sétstaklega undanfarin 10 ár. Upplýsingunum er auk þess 
komið á framfæri tiltölulega fljótt í árs-
skýrslum eða sjálfstæðum greinum, 
enda eru gögn af þessu tagi einföld í 
sniðum og umfjöllun um þau f remur 
auðveld. 

Hvað sem líður öllum flækingsfuglum, er ljóst, að varpfuglar, vetrargestir 
og fargestir eru þýðingarmestu hlutar 
fuglafánunnar. Æskilegt er, að hlutfallslega meira efni um hina eiginlegu íslensku fugla nái síðum Blika. Í raun ber 
okkur fyrst og fremst skylda til að afla 
upplýsinga um þessa fugla, þótt athuganir á flækingsfuglum eigi fyllilega rétt á 
sér sem hluti af almennri gagnasöfnun 
um fuglalíf landsins. 

Fuglaskoðarar gera of lítið af því að 
afmarka sér verkefni, þar sem hinir 
raunverulegu íslensku fuglar eiga í hlut. 
Slík viðfangsefni geta verið mis viðamikil, allt eftir tíma og aðstæðum hvers 
og eins. Oft er hvetjandi, að tveir eða 
fleiri athugendur vinni saman. Skulu 
nefnd hér nokkur dæmi um verkefni 
sem áhugamenn gætu hæglega unnið að: 
Athuganir á fuglalífi ákveðins svæðis, 
t .d. með notkun reitakerfis. Snið- eða 
línutalningar á mófuglum á nokkrum 
samanburðarsvæðum. Athuganir á 
komu- og fartíma fugla, s.s. á ákveðinni 
leiru eða í fuglabjargi. Kortlagning sjó-



fuglabyggða, þ.m.t . kríu- og hettumáfsvarpa, og mat á stærð þeirra. Skipulagðar merkingar á ákveðinni tegund. Samanburður á varpárangri sjófugla milli 
ára. Kortlagning á óðulum mófugla á 
tilteknum svæðum. Athugun á varpháttum ákveðinnar tegundar. Af mörgu er 
að taka, og vona ég að fuglaáhugafólk 
hugleiði þessi mál og að Bliki fái að 
njóta góðs af í framtíðinni. 

Ennfremur eru stuttir pistlar um íslenska fugla ávallt vel þegnir í Blika, og 
þurfa ekki viðamiklar rannsóknir að 
liggja að baki þeim. Þar má nefna lýsingu á sérkennilegu atferli fugla, upplýsingar um nýjar varpstöðvar, athuganir á 
samdrætti í varpútbreiðslu, o.s.frv. Síðast og ekki síst er Bliki réttur vettvangur 
fyrir hugleiðingar um fuglafriðunarmál, 
t.d. olíumengun, óvenjumikinn fugladauða, eyðileggingu kjörsvæða og ólöglegar veiðar. Það er fyrst og fremst á 
ábyrgð fuglaskoðara að vekja athygli á 
því, ef íslensku fuglalífi virðist hætta bú-

in af einhverjum ástæðum. því hjá þeim 
liggur þekkingin. 

Við vitum að sumir lesendur bíða 
óþreyjufullir eftir næsta hefti Blika. 
Sumum þykir eitt hefti á ári vera næsta 
lítill skammtur. Það er þó ýmsum erfiðleikum háð að fjölga útgefnum heftum, 
þar eð útgáfa tímarits krefst mikillar 
vinnu. Talsverður hluti hennar er unn-
inn í sjálfboðavinnu, en einnig má geta 
þess til gamans, að frá upphafi hafa ritstjórnarmenn greitt áskriftargjald eins 
og aðrir! Einn helsti örðugleiki útgáfunnar er sá, hve vinnan, þ .m. t . greinaskrif, leggst á fáar hendur. Alls hafa 42 
höfundar komið við sögu hingað til, en 
þrír höfundar hafa ritað um 53% af öllu 
efni sem birst hefur hingað til (miðað 
við fjölda blaðsíðna). Nauðsynlegt er, 
að fleiri leggi ritinu lið. Ég vil eindregið 
hvetja þá sem eiga efni í fórum sínum 
að koma því á framfæri. 

Ævar Petersen 

D. Philip Whitfield, 
Andy D. Evans og 
Jón Magnússon 

Fjöruspói finnst verpandi hérlendis 

Inngangur 
Fjöruspóinn Numenius arquata er 

stærstur allra evrópska vaðfugla (Charadrii). Hann er líka einna auðgreindastur 
þeirra með sitt langa niðursveigða nef 
og einkennandi hljóð. Hann er útbreiddur varpfugl í V-Evrópu og er 
einkum að finna í norðurhluta tempraða 
beltisins og því lágarktíska. Á þessari 
öld hefur hann breiðst út á nokkrum 
svæðum. sérstaklega á Norðurlöndum 
(Cramp & Simmons 1983). 

Á Íslandi er fjöruspói allalgengur 
vetrargestur við suður- og vesturströndina (Árni Waag Hjálmarsson 1982, Wilson 1982). Sumarið 1987 fundum við 
hreiður á Norðausturlandi. Varp hafði 
aldrei verið staðfest fyrr hér á landi, 
þótt hreiður hafi líklega fundist á Suðurlandi árið 1918 (Jóhann Þorsteinsson 
1970). Tildrögum hreiðurfundarins er 
lýst nánar hér á eftir. 

Atvik 

Þann 11. maí 1987 hófum við rannsóknir á varpi vaðfugla á Melrakkasléttu. Á ferðum okkar um athuganasvæðið heyrðum við nokkrum sinnum í 
f jöruspóa. Það var þó ekki fyrr en 20. 
maí sem við sáum fyrsta fuglinn. Hann 
var í mýrlendi, en þar urpu líklega bæði 
spóar Numenius phaeopus og kjóar 
Stercorarius parasiticus. Þegar við komum aftur á þessar slóðir 4. júní sáum við 
tvo f jöruspóa saman, og virtust það vera 
karl- og kvenfugl. Karlfuglar eru með 
styttra nef en kvenfuglar, og er munur á 
neflengd kynjanna oftast það mikill, að 
unnt er að greina þau sundur. Gerðum 
við ráð fyrir því, að fuglarnir væru paraðir og töldum þá eiga hreiður í ná-

grenninu. Þeir sýndu mun gleggra 
hreiðuratferli en þeir f jöruspóar sem við 
höfum séð í varpi annars staðar í Evrópu. Eft ir að hafa fylgst með kvenfuglinum (að því við töldum) um stund, 
fundum við hreiður með f jórum eggjum 
á þeim stað þar sem fuglinn lét hvað 
ákafast. 

Eggin voru mött , ólífugræn að grunnlit en með misdökkum dröfnum (1. 
mynd). Mælingar á eggjunum gáfu þessi 
meðaltöl (og staðalfrávik); lengd 64,7 
mm (1,2 mm), breidd 47,7 mm (1,2 mm) 
og þyngd 67,3 g (3,0 g). Hreiðrið var 19 
cm að þvermáli, 8 cm að dýpt og fóðrað 
með 0,5 cm þykku lagi af stararsinu 
Carex. Í nánasta umhverfi hreiðursins 
(20 x 20 cm) var þurr, grænn mosi (um 
80% þekja) , bláberjalyng Vaccinium uliginosum (10% þekja) , krækiber Empetrum nigrum (5%) og starir (5%). Ef 
litið er til stærra svæðis (20 x 20 m) voru 
helstu plöntutegundir starir (60% 
þekja), gamburmosi Racomitrum 
(10%), klófífa Eriophorum scheuchzeri 
(10%), krækiber (5%), mosi að líkindum barnamosi Sphagnum (5%), bláberjalyng (5%) og hrís Betula nana 
(5%). 

Þegar komið var að hreiðrinu 9. júní 
(kl. 0630) voru eggin að klekjast. Sást í 
ungann í eggi 2 gegnum 6 mm stórt gat. 
en sá ungi var lengst kominn með að 
skríða úr eggi. Það egg sem styst var 
komið að klekjast var aðeins með 
sprungur í skurn. Daginn eftir (kl. 0230) 
var unginn skriðinn úr eggi 2 en ennþá 
blautur. Merktum við hann (með númerinu Reykjavík 424959). Egg 4 var þá 
enn aðeins með sprungna skurn, en 

bæði egg 1 og egg 3 voru með gati, 4-5 
mm í þvermál. 

Morguninn 11. júní (kl. 0730) voru 
ungarnir skriðnir úr eggjum 1 og 3. Allir 
ungarnir þrír voru í hreiðrinu og orðnir 
þurrir, og merktum við þá tvo sem bæst 
höfðu við (Reykjavík 424960 og 
424961). Ungarnir voru nú mældir og 
var stærð þeirra að meðaltali (ásamt 
staðalfráviki) eftirfarandi; samanlögð 
lengd ristar og táar (sjá Anderson 1975) 
var 81,0 mm (4,0 mm), neflengd 20,2 
mm (0,9 mm), samanlögð lengd hauss 
og nefs 49,2 mm (1,5 mm) og þyngd 
55,3 g (0,6 g). Litlar breytingar höfðu 
átt sér stað á síðasta egginu (eggi 4) frá 
fyrri heimsókn, jafnvel þótt fyrsti unginn væri nú byrjaður að fara út úr 
hreiðrinu (2. mynd). Skurnum af þremur fyrstu eggjunum var safnað og komið 
til varðveislu á Náttúrufræðistofnun Íslands í Reykjavík. 

Næst komum við að hreiðrinu 12. júní 
(kl. 2330), en þá var allt farið. Foreldrar 
voru í u .þ .b. 300 m fjarlægð og gáfu frá 
sér varnarhljóð, en ekki reyndum við að 
finna ungana. 

Næstu þrjár vikur komum við endrum 
og eins á svæðið, og voru spóarnir ætíð 
til staðar. Þann 19. júní sáum við a .m.k. 
þrjá af ungunum, en 23. júní fengum við 
staðfestingu fyrir því að fullorðnu fuglarnir væru þrír, eins og okkur hafði 
lengi rennt í grun. Þennan dag sáum við 
kvenfuglinn meinta með ungunum, en 
karlfuglinn flaug syngjandi yfir höfðum 
okkar. Á sama tíma heyrðum við í 
þriðja fuglinum (sem sennilega var karlfugl) syngjandi hálfan til einn kílómetra 
í burtu. Við frekari heimsóknir í mýrina 
sáum við þrjá fullorðna fugla, en aðeins 
tveir þeirra voru með ungunum hverju 
sinni. 

Það var síðan 1. ágúst að einn af ungunum (Reykjavík 424960) fannst dauður, hauslaus, nokkrum kílómetrum frá 
hreiðurstað, en ungarnir voru nú orðnir 
fleygir. Aðstæður bentu til þess, að 
hann hefði drepist nýlega við það að 

fljúga á síma- eða raflínu. Hræætur 
höfðu kroppað lítillega í fuglinn. Við 
skoðun kom í 

ljós, að hann var búinn að 
taka út allan vöxt vængja (sem nú voru 
297 mm að lengd) og lappa (samanlögð 
lengd ristar og táar 132,5 mm). Leifar 
fuglsins eru nú varðveittar á Náttúrufræðistofnun Íslands (skrásetningar-
númer RM 9487). Í maga hans (en þetta 
var karlfugl) voru aðallega leifar af 
bjöllum (Coleoptera), en einnig nokkuð 
af mýfluguleifum (Diptera: Chironomidae), köngulóm (Arachnida) og eitt til 
tvö krækiber. 

Það síðasta sem sást til f jöruspóanna 
árið 1987 var 10. ágúst, þegar einn unganna sást í fæðuleit við tjörn um 4 kílómetra frá varpstaðnum. Flaug hann upp 
og hvarf. 

Engir f jöruspóar voru sjáanlegir á 
þessum slóðum sumarið áður (1986), 
þegar einn okkar (DPW) var við fuglaathuganir á þessu svæði. Sumarið 1988 
leitaði JM að f jöruspóum á sömu slóðum og fann þá loks 29. apríl, um 1,6 km 
frá varpstaðnum árinu áður. Seinna, 30. 
maí, komu JM, Sverrir Thorstensen, 
Kristján Ó. Sverrisson og Ævar Petersen á staðinn og fundu hreiður með fjórum eggjum. Útungunarstig þeirra var 2 
(skv. vatnsprófun), þ.e. mikið stropuð. 
Hreiðrið var á grýttum mel, algrónum 
mosa. Tveir f jöruspóar voru við hreiðrið, en strax eftir fundinn var ekið beina 
leið í f jöru 2,5 km í burtu. Þar flaug þá 
upp einn fjöruspói, sem hvarf inn yfir 
land. Hér var án nokkurs efa um þriðja 
fuglinn að ræða, e.t .v. þriðja einstaklinginn frá árinu áður eða einn unganna 
frá fyrra ári. Ekki var komið að hreiðrinu aftur fyrr en 11. júní en þá var allt 
farið úr því. Fjöruspóapar var þó sjáanlegt um 2-300 m norðar en ekki reyndist 
unnt að ganga úr skugga um, hvort ungar væru með þeim. 

Umræða 

Varp f jöruspóanna heppnaðist greinilega sumarið 1987, þar eð a .m.k . tveir 

1. mynd. Fjöruspóahreiðrið á Melrakkasléttu. Eggin þrjú eru að klekjast, og unginn úr fyrsta 
egginu er ennþá blautur. - The Curlew's nest on Melrakkaslétta, NE. Iceland. The three eggs 
are about to hatch, but the first young is still not dry. Ljósm. D. Philip Whitfield, 10.6.1987. 

2. mynd. Fyrsti fjöruspóaungi sem vitað er að hafi klakist á Íslandi. - The first Curlew young 
known to hatch in Iceland. Ljósm. D. Philip Whitfield. 11.6.1987. 

unganna náðu því að verða fleygir. Einn 
þeirra lifði líklega það lengi að hann 
flaug til vetrarstöðvanna. Óþekkt er 
hvar þær eru, sem og vetrarstöðvar fullorðnu fuglanna. Við teljum líklegt, að 
varpfuglarnir á Melrakkasléttu séu af 
þeim stofni sem hefur vetrarsetu á Suður- og Vesturlandi og verpa líklega í 
Noregi (Finnur Guðmundsson í Bannermann 1961). Þetta á sér stoð í því, að 
f jöruspóar fljúga venjulega í norðausturátt frá vetrarstöðvum sínum til varpstöðvanna (Bainbridge & Minton 1978). 
Það má gera að því skóna, að fjöruspóarnir hafi haft vetrarsetu hér á landi, 
en á leið sinni til Noregs hafi þeir 
ákveðið að setjast að og verpa á Mel-
rakkasléttu. 

Því miður er ekki unnt að nota hefð-
bundnar aðferðir (mælingar, athuganir 
á búningi o.s.frv.) til að skera úr um 
uppruna fuglanna á Melrakkasléttu. þar 
sem fjöruspóar í Evrópu og annars staðar eru svipaðir að lit og stærð. Hvað 
sem því líður, er vonast til að þessir fallegu fuglar verði algengir, árvissir varpfuglar í landinu. 

ÞAKKIR 
Okkur er ánægja að þakka Raufarhafnarbúum 

fyrir þcirra hjálp og þægilegt viðmót. Við þökkum 
einnig Ævari Petersen fyrir ýmsa aðstoð. Sven-
Axel Bengtson scm stakk upp á Melrakkasléttu 
sem rannsóknarsvæði, svo og fjölskyldum okkar 

SUMMARY 
The first confirmed breeding attempt of Curlew 
Numenius arquata in Iceland 

This paper documents the first substantiated 
case of nesting by the Curlew Numenius arquata 
in Iceland. discovered on Melrakkaslétta. a low-lying peninsula in north-east Iceland during 1987. 
The nest, found on June 4. contained four eggs 
and was situated on a dry ridge within a marsh 
(Fig. 1). Thc first cgg hatched on June 10. and on 
June 12 all four chicks had left the nest (Fig. 2). 
Three of the chicks wcre ringed and measured. At 
least two young successfully fledged but one of 
these juveniles was found after meeting an apparently accidental death. 

A pair of Curlews nested in the study area 
again in 1988 but definitely none were present in 
1986. It is suggested that the Melrakkaslétta Curlews originated from the population which wintcrs 
in south-west and south Iceland (cf. Árni Waag 
Hjálmarsson 1982, Wilson 1982) and probably 
breeds in Norway (Finnur Guðmundsson in Bannermann 1961). 

Nýjar helsingjavarpstöðvar á Suðausturlandi 

Sunnudaginn 12. júní 1988 fóru tvö 
okkar (BÞ og EP) ásamt Hilmari Árnasyni og konu hans Guðrúnu Jónasdóttur 
til að skoða okkur um. Eftir nokkurn 
akstur fórum við út af veginum og skildum bílinn eftir. Rétt eftir að við yfirgáfum hann, heyrðum við í gæsahóp upp 
yfir okkur og fannst þar þekkja hljóð í 
helsingja Branta leucopsis. Er við gáðum betur að, sáum við einn helsingja 
ásamt nokkrum grágæsum Anser anser. 

Á þessum slóðum er smá hólmi um 50 
m frá landi. Sáum við þar helsingja á 
sundi og annan liggja á toppi hólmans, 
eins og hann lægi á hreiðri. Er við nálguðumst enn meir reis hann upp og fór út 
á vatnið. Eft ir skamma viðdvöl héldum 
við áfram lengra. Nokkru síðar sáum 

við f jóra helsingja synda frá litlum 
hólma en hverfa fljótt bak við stærri 
eyju. Þessu varpi til verndar er staðsetn-
ingar þess ekki getið nánar. 

Ekki fórum við mikið lengra en gengum svipaða leið til baka. Komum við 
aftur þar sem helsingjarnir voru við 
hreiðrið, en allt var við það sama, annar 
fuglinn úti á vatninu og hinn á hreiðrinu. Fórum við niður að vatninu, þar 
sem við töldum besta möguleika á að ná 
mynd af þeim. Álegufuglinn fór aftur af 
hreiðrinu en fuglarnir véku ekki frá 
hólmanum. Eftir að við höfðum gert tilraun til að ná myndum af þeim (I. 
mynd) fórum við heim á leið. Er við 
vorum komin stuttan spöl frá , fór helsinginn aftur á hreiðrið. 

Þann 14. júní komu Hálfdán Björns-

1. mynd. Helsingjapar við hreiðurhólmann, - A pair of Barnacle Geese at their nesting site on 
an islet. Ljósm. Hilmar Árnason, 12.6.1988. 

